
Ang Kahalagahan sa Iyo ng Panlipunang Katiwasayan 

Ipinahahatid namin sa iyo ang Paglalahad na ito ng Panlipunang 
Katiwasayan upang higit ninyong maunawaan kung ano ang 
kahalagahan ng Panlipunang Katiwasayan para sa iyo at sa iyong 
pamilya. Umaasa kami na ang Paglalahad na ito ay maging 
kapakipakinabang sa iyong paghahanda ng kinabukasan. Taun-taon, 
mga tatlong buwan bago sumapit ang iyong kaarawan, magpapadala 
kami sa iyo ng Paglalahad na naglilista ng pinakuling katuusan ng 
iyong mga kinita at ang mga malamang mong kapakinabangan. 
  Basahing mabuti ang paglalahad na ito. Kung sa iyong inaakala ay 
mayroong pagkakamali, ipagbigay alam lang sa amin. Ito ay 
mahalaga sapagkat ang iyong mapapakinabangan ay binabatay sa 
talaan ng iyong kinita sa habang-buhay. Alalahanin na ang iyong 
kinabukasan ay nasa iyong palad sa pagbasa nitong Paglalahad ng 
Iyong Panlipunang Katiwasayan. 
 
Ang Panlipunang Katiwasayan ay Para sa Lahat ng Tao, 
Anumang Gulang 
Ito ay makakatulong sa iyo, maging ikaw ay bata o matanda, babae 
o lalaki, may asawa o wala. Ito’y narito para sa iyo sa oras ng iyong 
pagreretiro, subalit ito ay higit pa sa isang palatuntunan ng 
pagreretiro. Ang Panlipunang Katiwasayan ay makakapagbigay ng 
kapakinabangan kung ikaw ay malubhang mapinsalaan at ito’y 
makapagbibigay tulong sa iyong pamilya sa oras na ikaw ay 
sumakabilang buhay.  
 
Maghanapbuhay Para Maihanda ang Maginhawang 
Kinabukasan 
Ang Panlipunang Katiwasayan ang pinakamalaking pinagmumulan 
ng kita ng nakararaming matatandang Amerikano at may 
mahalagang ginagampanan upang maiiwas ang mga ito sa 
kahirapan. Subalit hindi kayang gampanan ang lahat ng ito ng 
Panlipunang Katiwasayan nang nag-iisa. Ang Panlipunang 
Katiwasayan ay hindi inilaan upang maging tanging pakakakitaan 
mo lamang kapag ikaw ay nagretiro. Kakailanganin mo ring ng 
pension, pag-iimpok, o pamumuhunan. Isipin na ang Panlipunang 
Katiwasayan ay katatagan upang maihanda ang inyong 
maginhawang kinabukasan. 
 
Ang Kinabukasan ng Panlipunang Katiwasayan 
Nariyan ba ang Panlipunang Katiwasayan kapag ikaw ay nagretiro? 
Oo, subalit may mga pagbabagong kailangang gawin upang 
matupad ang mga napapanahong pangangailangan. Tayo ay 
nabubuhay ng mas mahaba at malulusog; 76 milyong “baby 
boomers” ang magsisimulang magretiro sa 2010; at, sa loob ng 30 
taon, halos doble ang bilang ng mga matatandang Amerikano kaysa 
sa ngayon. 

Ang Panlipunang Katiwasayan ay lumilikom sa kasalukuyan ng mas 
mahigit na buwis kaysa sa halaga na ibinabayad nito para sa mga 
kapakinabangan. Ang labis na pondo ay idinaragdag sa laang salapi 
ng Panlipunang Katiwasayan, na inaasahang lumago sa mahigit na 
$4 na trilyon bago natin kailanganin ito para ipambayad sa mga 
kapakinabangan. Sa taong 2016, tayo ay magsisimulang magbayad 
ng mas mahigit para sa mga kapakinabangan, kaysa sa halaga ng 
mga malilikom mula sa buwis. Sa taong 2038, ang laang salapi ay 
mauubos at ang malilikom na salapi na buwis mula sa talaupahan ay 
magiging sapat lamang upang ipambayad sa 73 porsiyento lamang 
ng mga nakatakdang kapakinabangan. Kinakailangan nating 
pagpasiyahan ang mga isyung pananalapi para sa panghinaharap 
upang matiyak na ang Panglipunang Katiwasayan ay magpapatatag 
ng pangangalaga para sa mga darating na salinglahi katulad ng 
nagawa nito sa mga nakalipas na panahon. 
 
Panglipunang Katiwasayan sa Internet 
Tiyaking bisitahin ang www.ssa.gov sa Internet upang magamit ang 
Balangkas ng Kapakinabangan upang tulungan kang ihanda ang 
iyong panghinaharap na kabuhayan; tuusin ang maaaring matanggap 
na kapakinabangan; humiling ng kapakinabangan sa pagreretiro; 
magpadala ng eNews para sa pinakahuling balita tungkol sa mga 
palatuntunan ng Panlipunang Katiwasayan at mga kapakinabangan; 
at magtama o magpalit ng pangalan sa iyong tarheta ng 
Panglipunang Katiwasayan o kumuha ng kapalit na tarheta sa 
pamamagitan ng paghiling ng Pormularyo SS-5.  Kami ay 
magpapatuloy na magdagdag ng iba pang paglilingkod sa Internet 
upang ito ay maging madali at maginhawa para sa iyong 
pakikiapag-ugnay sa amin. 

Ang Iyong Tantiyang Kapakinabangan 
 

Upang makatangap ng mga kapakinabangan, kinakailangang ikaw 
ay makalipon ng mga “puntos” sa pamamagitan ng iyong 
hanapbuhay – hanggang sa apat sa loob ng isang taon. Halimbawa, 
sa taong ito, ikaw ay magkakaraoon ng isang “puntos: sa bawat 
$830 na kinita. Kung ikaw ay kumita ng $3,320, ikaw ay 
makakalipon ng apat na “puntos” sa loob ng taon. Ang karaniwang 
tao ay nangangailangan ng 40 “puntos”, na naiimpok sa tanang 
panahon na paghahanapbuhay, upang makatanggap ng 
kapakinabangan para sa pagreretiro. Para sa mga malubhang 
napinsalaan at kapakinabangan para sa naiwanang pamilya sa oras 
ng kamatayan, kaunting “puntos” lamang ang kinakailangan ng mga 
nakakabatang tao upang makatanggap ng kapakinabangan. 
  Siniyasat naming ang iyong talaan upang alamin kung ikaw ay 
nakalipon na ng sapat na “puntos” upang makatanggap ng 
kapakinabangan. Kung hindi pa sapat ang iyong naiipong puntos 
upang makatanggap ng kahit na anong uri ng kapakinabangan, hindi 
kami maaaring makapagbigay ngayon ng katantiyahan. Kung 
ipagpapatuloy mo paghahanapbuhay, kami ay magbibigay ng 
tantiyang kapakinabangan kapag ikaw ay nakalipon na ng sapat na 
“puntos”. 
Ang Aming Ipinalagay - Kung ikaw ay may sapat nang “puntos” 
tinantiya namin ang halaga ng iyong kapakinabangan sa 
pamamagitan ng paggamit ng iyong katamtamang kita mula sa 
iyong buong panahon na paghabangbuhay. Para sa taong 2001 at sa 
iyong mga kikitain hanggang sa iyong pagreretiro, tinantiya namin 
na patuloy kang maghahanapbuhay at ikaw ay kikita din ng 
halagang tulad ng kinita mo noong taong 1999 o 2000. Ibinilang din 

naming ang inaakala naming mga “puntos” na kinita mo noong 
nakaraang taon at kasalukuyang taon. 
  Hindi kami makapaglahad ng katiyakang kapakinabangan hanggat 
hindi kayo maghaharap ng kahilingan ng kapakinabangan. At ang 
halaga ay maaaring maiba kaysa sa nakalahad dito sa kadahilanang– 
(1) Ang iyong kinikita ay maaaring tumaas o bumaba sa pagdaan 

ng mga taon. 
(2) Ang halaga ng iyong mga mapapakinabangan na nakalahad 

dito ay tantiya lamang batay sa mga kasalukuyang batas.  Ang 
mga batas na sumasakop sa mga kapakinabangan ay maaaring 
mabago dahil sa taong 2038 ang malilikom na buwis mula sa 
talaupahan ay magiging sapat lamang upang ipambayad sa 73 
porsiyento ng mga nakatakdang kapakinabangan. 

(3) Mga iba pang mga bagay, tulad ng pagtanggap ng pensiyon 
mula sa paghahanapbuhay na hindi sinasakop ng Panlipunang 
Katiwasayan, mga paglilingkod sa military o puntos para sa 
paghahanapbuhay sa riles, ay maaaring magkapagbago sa 
halaga ng iyong kapakinabangan. 

  Karaniwan na higit na tiyak ang mga katantiyahan para sa mga 
nakakatandang manggagawa kaysa sa mga nakakabata sapagkat 
iyon ay batay sa mas mahabang kasaysayan ng paghahanapbuhay at 
mas kaunting pag-aalanganin, tulad ng pagbabago sa kita at 
pagbabago ng batas sa hinaharap. 
  Ang mga tantiyang ito ay sa kasalukuyang halaga ng piso. Sa 
iyong pagtanggap ng kapakinabangan, ito ay iaayos upang 
maidagdag ang anumang halaga na itataas ng kabuhayan.

 Pagreretiro Ikaw ay nakalipon na ng sapat na “puntos” upang makatanggap ng mga kapakinabangan. Sa iyong kasalakuyang 
kinikita, kapag ikaw ay tumigil ng paghahanapbuhay …. 

 Sa ika-62 gulang, ikaw ay tatanggap ng kabayaran na humigit-kumulang … $764 bawat buwan 
 Sa gulang ng kaganapan ng iyong pagreretiro (67 taon), ikaw ay tatanggap ng kabayaran 

na humigit-kumulang … $1,118 bawat buwan 
 Sa ika-70 gulang, ikaw ay tatanggap ng kabayaran na humigit-kumulang … $1,390 bawat buwan 
 

Paunawa:  Kung ikaw ay magpapatuloy maghanapbuhay ng lagpas pa sa gulang ng pagreretiro, ang iyong mga 
kapakinabangan ay madaragdagan pa dahil sa nadagdagan pa ang iyong mga kinita.  Kung ipagpapaliban mo ang 
pagtanggap ng iyong mga kapakinabangan hanggat hindi mo sinasapit ang iyong ika-70 taon, ang iyong mga 
kapakinabangan ay madaragdagan dahil sa naiibang puntos na matatanggap mo dahil sa  pagpapaliban mo ng iyon 
pagreretiro.  Ang nadagdagang kapakinabangan ay maaaring maging mahalaga sa iyong buhay.  Maaari din nitong 
dagdagan ang mga kapakinabangang matatanggap ng iyong pamilya at naulila sa hinaharap. 

 Matinding 
Kapansanan 

Ikaw ay nakalipon na ng sapat na “puntos” upang makatanggap ng mga kapakinabangan. Kung ikaw ay magkaroon 
ng matinding kapansanan sa kasalukuyan,  

 Ikaw ay tatanggap ng kabayaran na humigit-kumulang … $1,005 bawat buwan 

 Pamilya Kung ikaw ay kumuha ng kapakinabangan para sa pagreretiro o sa matinding kapansanan, ikaw at ang iyong pamilya 
ay maaari ring makatanggap ng kapakinabangan 

 Mga Naulila Ikaw ay nakalipon na ng sapat na “puntos” upang ang iyong mag-anak at mga naulila ay makatanggap ng mga 
sumusonod na kapakinabangan. Kung ikaw ay sasakabilang buhay sa taong ito,  

 Ang kabuuang kapakinabangan ng iyong pamilya ay hindi hihigit sa … $1,933 bawat buwan 
 Ang iyong anak … $788 bawat buwan 
 Ang iyong kabiyak na umaaruga sa iyong anak $788 bawat buwan 
 Ang iyong kabiyak kapag nasa gulang na ng pagreretiro $1,051 bawat buwan 

 Ang iyong kabiyak o mga menor de edad na anak ay maaaring makatanggap sa minsanang kapakinabangan sa 
pagyao ng halagang $255. 

 Medicare Ikaw ay nakalipon na ng sapat na “puntos” upang Kahit na hindi ka magretiro sa gulang na 65, siguruhin na 
makitungo sa Social Security tatlong buwan bago sumapit ang iyong ika-65 gulang upang makapagpatala sa 
Medicare. 

Ibinatay naming ang iyong mga tantiyadong kapakinabangan ayon sa mga sumusunod na kaalaman: 
Ang iyong pangalan [pangalan] 
Ang araw ng iyong kapanganakan Ika-16 ng Mayo, 1960 
Mga tinantiyang kinita bawat taon makalipas ang taong 2000 $30,364 
Ang Bilang ng iyong Panglipunang Katiwasayan 999-99-9999 

Tulong Upang Mapanatiling Wasto ang Talaan ng Iyong Kinita 

Ikaw, ang may patrabaho sa iyo, at ang Panlipunang Katiwasayan 
ay hati-hati sa katungkulang mapanatiling wasto ang iyong talaan ng 
kita. Nang magsimula kang maghanapbuhay, itinala namin ang 
naiulat mong kinita sa iyong pangalan at bilang ng iyong 
panglipunang katiwasayan. Mula noon kami ay nagtatala ng iyong 
kinita sa tuwing ang may pagawa sa iyo (o ikaw, kapag ikaw ay 
sariling-patrabaho) ay nag-ulat ng iyong kinita.  

Alalahanin na ang iyong mga kinita – hindi ang halaga ng buwis na 
ibinayad mo o ang bilang ng puntos na mayroon ka – ang batayan 
ng halaga ng iyong kapakinabangan. Nang aming sumahin ang 
halagang iyon, ibinatay namin ito sa iyong pangkaraniwang kita sa 
mga taon ng iyong paghahanapbuhay. Kung may mali sa ang aming 
talaan, maaaring hindi mo matanggap ang lahat ng mga 
kapakinabangan na ikaw ay karapatdapat. 

 Suriing mabuti ang Talaan nang ginagamit ang iyong 
pansariling talaan upang matiyak na ang aming kaalaman ay 
wasto at naitala naming ang bawat taon ng iyong 
paghahanapbuhay.  Ikaw lamang ang taong maaring sumuri ng 
iyong mga pinagkitaan at makakaalam kung ito ay tama. 

Ang iba mong mga kinita noong nakaraang taon ay maaring 
hindi pa nakatala sa iyong Paglalahad. Maaaring nasa 
pamamaraanan pa naming ang iyong mga kinita noong 

nakaraang taon nang aming inihanda ang iyong Paglalahad. 
Ang kabuuan mong kinita noong nakaraang taon ay mababasa 
sa susunod na taong Paglalahad. Paunawa: Kung ikaw ay 
namasukan sa mahigit sa isang may patrabaho sa loob ng taon 
na iyon, o kung ikaw ay kumita mula sa patrabaho at sa 
sariling-trabaho, ipinagsama namin ang iyong mga kinita sa 
loob ng taon na iyon. 

 May limitasyon ang halaga ng iyong kita na ipinagbabayad mo 
ng buwis para sa Panlipunang Katiwasayan sa bawat taon.  Ang 
limitasyong ito ay tumataas taun-ton.  Ang pinakamataas na 
halagang mapagbubuwisan lamang ang mababasa sa talaan. 
(Para sa buwis ng Medicare, ang pinakamataas na halaga ay 
nagsimulang tumaas noong 1991. Simula 1994, lahat ng iyong 
kinita ay nabuwisan para sa Medicare.) 

 Tawagan kami agad sa 1-800-772-1213 (7 n.u-7 n.g.) kung 
may pagkakamali sa mga kinita noong mga taong bago ang 
nakaraan. Sa inyong pagtawag, kung maaari ay tanganan ang 
iyong W-2 o katunayan ng buwis para sa mga taong iyon para 
sa madaling sanggunian. (Kung ikaw ay naninirahan sa labas 
ng U.S., sundan ang mga panuto na nasa ibaba ng pahina 4.) 

 
 

 

Sulyap sa Iyong Mga Kinita 

Taon ng 
Paghanapbuhay 

Kinita na nabuwisan 
ng Panlipunang 

Katiwasayan 
Kinita na nabuwisan ng 

Medicare 
   

1976 742 742 
1977 1,023 1,023 
1978 3,896 3,896 
1979 6,711 6,711 
1980 8,951 8,951 
1981 9,381 9,381 
1982 9,146 9,146 
1983 9,756 9,756 
1984 10,097 10,097 
1985 11,458 11,458 
1986 12,531 12,531 
1987 12,949 12,949 
1988 11,568 11,568 
1989 14,067 14,067 
1990 15,738 15,738 
1991 18,919 18,919 
1992 21,308 21,308 
1993 24,441 24,441 
1994 26,069 26,069 
1995 27,350 27,350 
1996 28,302 28,302 
1997 29,384 29,384 
1998 30,364 30,364 
1999 Hindi pa naitatala  

Alam ba ninyo …. Ang Panlipunang Katiwasayan ay higit pa sa 
pagpaplano ng pagreretiro? Ito ay handing tumulong sa oras ng 
iyong pangangailangan. 

Isang halimbawa, ang Panlipunang Katiwasayan ay tutulong sa iyo 
kung ikaw ay nagkaroon ng matinding kapansanan – kahit na sa 
batang gulang. Maaaring ang isang tao, sa batang gulang, na 
nakapaghanapbuhay and nakabayad ng mga buwis sa Panlipunang 
Katiwasayan ng maski 18 buwan lamang ay maging karapat-dapat sa 
kapakinabangan para sa matinding kapansanan. Kung ikaw ay 
mapinsala, ikaw ay maaaring makatanggap ng mahahalagang 
kapakinabangan upang matulungan ka habang ikaw ay baldado. 

Ang Panlipunang Katiwasayan ay may isa pang mahalagang bagay. 
Ito ay maaaring ipagpatuloy mo kahit na magpalipat-lipat ka ng 
hanapbuhay. 

 

Mga kabuuan sa iyong paghahanapbuhay: 

Tantiyang buwis na ibinayad sa Panlipunang Katiwasayan Tantiyang buwis na ibinayad sa Medicare 

Ang iyong ibinayad: $20,563 Ang iyong ibinayad: $4,831 
Ang ibinayad ng iyong pinasukan $20,563 Ang ibinayad ng iyong pinasukan $4,831 

Paunawa: Kung ikaw ay sariling-patrabaho, ang buwis na iyong ibabayad ay batay sa iyong netong kinita. 

Mga Kaalaman Tungkol sa Panlipunang Katiwasayan at Medicare 

Tunkol sa Panlipunang Katiwasayan at Medicare 

Ang Panlipunang Katiwasayan at nagbibigay ng kabayaran para sa 
pagreretiro, kapansanan, at mga kapakinabangan para sa pamilya at mga 
naulila. Ang Medicare, bukod na programa na pinamamahalaan ng 
Panalaping Pangasiwaan ng Kalusugan, ay tumutuloy sa pagbabayad ng 
pagkaka-ospital, pag-aalaga ng nars, manggagamot, at iba pang mga 
gastusing pagpapagamot sa mga taong higit sa 65 na taong gulang o sa 
mga taong nakatanggap sa loob ng dalawang taon ng kapakinabangan 
mula sa Panilipunang Katiwasayan para sa kapansanan. Ikaw ay 
maaaring makinabang dito mula sa mga kinita mo sa paghahanapbuhay 
na naitala ng Panlipunang Katiwasayan. 

Narito ang ilang mga kaalaman tungkol sa iyong kapakinabangan mula 
sa Panlipunang Katiwasayan: 

 Pagreretiro – Kung ikaw ay ipinanganak bago mag-1938, ang 
iyong buong gulang sa pagreretiro ay 65. Dahil may pagbabago sa 
batas noong 1983, ang kabuuang gulang ng pagreretiro ay unti-
unting itataas sa 67 para sa mga taong ipinanganak noong 1980 at 
mga sumunod na taon. 

  May mga taong nagreretiro bago sumapit ang kanilang  kabuuang 
gulang sa pagreretiro. Maaaring silang magretiro sa gulang na 62 
taon pa lamang at tanggaping ang kanilang mga kapakinabangan sa 
mas mababang halaga. Ang iba naman ay ipinagpapatuloy ang 
paghahanapbuhay kahit na lagpasan ang kabuuang gulang ng 
pagreretiro. Sila ay tatanggap ng mas mataas na kapakinabangan 
dahil sa mga karagdagang kita at espesyal na puntos para sa 
natagalang pagreretiro. 

 Kapansanan – Kung ikaw ay magkaroon malubhang kapansanan 
bago sumapit ang kabuuang gulang ng pagreretiro, makakatanggap 
ka ng mga kapakinabangan para sa pagkakabaldado makalipas ang 
anim na buwan kapag ikaw ay may 
-- sapat na puntos bago nabaldado; at  
-- pangangatawan o pangkaisipang kapansanan na dahilan upang 

hindi mo magawa ang sapat na trabaho sa loob ng isa o higit 
pang taon, o maaaring humantong sa kamatayan. 

 Pamilya – Kung ikaw ay karapat-dapat na makatanggap ng 
kapakinabangan para sa pagkakabaldado o pagreretiro, and iyong 
kasalukuyan o hiwalay na asawa, mga anak na wala pa sa hustong 
gulang, o mga nakakatandang mga anak na may kapansanan bago 
mag 22 taong gulang, ay maaari ring makatanggap ng 
kapakinabangan. Ang bawat isa ay maaaring makatanggap ng 
kalahati ng halaga ng iyong kapakinabangan. Ang kabuuang 
halaga ay depende sa kung ilang miyembro ng pamilya ang 
maaaring makinabang. 

 Mga Naulila – Kapag ikaw ay sumakabilang buhay, may mga 
miyembro ng iyong pamilya ang maaaring makatanggap ng 
kapakinabangan; 
-- ang iyong asawa na 60 o higit pang taong gulang (50 o higit 

pang taong gulang kung baldado, o kahit na ilang taong gulang 
kung nag-aalaga ng anak mong may gulang na hindi abot sa 16 
na taon. 

-- ang iyong mga anak na walang asawa at may gulang na hindi 
abot sa 18 taon, nag-aaral at wala pang 19 na taong gulang, o 
mga mga mas matandang anak na nagkaroon ng kapansanan 
bago sumapit ang ika-22 taong gulang. 

  Kung ikaw ay hiwalay sa asawa, ang dati mong asawa na nakatala sa 
iyong rekord ay maaaring makatanggap ng kapakinabangan para sa 
naulilang asawa. 

Tumanggap ng Kapakinabangan para sa retirado at 
maghanapbuhay pa 
Maaari kang magpatuloy ng paghahanapbuhay at tumanggap pa ng 
kapakinabangan sa pagreretiro o para sa naulila. Kung kulang pa ang 
iyong kabuuang gulang para sa pagreretiro, may limitasyon kung 
magkano ang maari mong kitain nang hindi nawawala ang ilan o ang 
lahat ng iyong kapakinabangan sa pagreretiro. Ang limitasyon na ito ay 
nagbabago bawat taon. Kung ikaw ay magharap ng kahilingan para sa 
iyong kapakinabangan, ipagbibigay alam namin sa iyo kung ano ang 
mga limitasyon sa oras na iyon at kung ang pagtatrabaho ay 
makakaapecto sa iyong buwanang kapakinabangan. Kapag nasa 
kabuuang gulang ka na ng iyong pagreretiro, ang limitasyon na ito ay 
wala nang saysay. 

Bago ka magpasya na magretiro 
Isipin ang iyong mga mapapakinabangan para sa mas mahabang 
panahon. Bawat isa ay may ibang katayuan. Halimbawa, siguraduhing 
bigyan ng halaga ang mga kalamangan at kakulangan ng pagreretiro ng 
maaga. Kung iyong piliin na tumanggap ng mga kapakinabangan bago 
sumapit ang kabuuang gulang ng iyong pagreretiro, ang iyong mga 
kapakinabangan ay pirmihang mababawasan. Subali’t ikaw nama’y 
tatanggap ng mga kapakinabangan sa mas mahabang panahon. 

  Upang matulungan ka sa pagpapasiya kung kailan ang pinakamabuting 
panahon para magretiro, kami ay may lathalaing libre, Panlipunang 
Katiwasayan - Mga Kapakinabangan sa Pagreretiro (Lathala Bilang 
05-10035), na nagbibigay ng mga partikular na impormasyon tungkol sa 
pagreretiro. 

  May iba pang libreng lathalain na maaaring makatulong, tulad ng: 

 Saligang Kaalaman (Blg. 05-10080) – mga saligang kaalaman 
tungkol sa Panglipunang Katiwasayan at kung papaano makakuha 
ng iba pang mga kaalaman; 

 Pag-Unawa sa Kapakinabangan (Lathala Blg. 05-10024) – 
pangkalahatang pagpapaliwanag ng mga kapakinabangan mula sa 
Panlipunang Katiwasayan; 

 Kung Paano Tinutuos ang Iyong Kapakinabangan (Lathala Blg. 
05-10070) – pagpapaliwanag kung paano mo tutuusin ang iyong 
kapakinabangan; 

 Pensyon mula sa Trabaho na Hindi Nasasakop ng Panlipunang 
Katiwasayan (Lathala Blg. 05-10045) – kung paano nito 
maapektuhan ang iyong kapakinabangan para sa pagreretiro o 
pagkakabaldado mula sa Panlipunang Katiwasayan; at 

 Pensyon Mula sa Pamahalaan (Lathala Blg. 05-10007) – batas na 
nakaepekto sa kapakinabangan ng asawa o naulilang asawa. 

 Kapag May Ibang Gumamit ng Iyong Bilang (Blg. 05-10064) – 
ano ang dapat gawin kung ikaw ay biktima ng pagnanakaw na 
pagkakakilanlan 

Mayroon ding mga pulyeto na may impormasyon tungkol sa mga 
partikular na paksa tulad ng paglilingkod sa hukbo, sariling-patrabaho o 
pagtatrabaho sa ibang bansa. Maaari kang humiling ng mg lathalain 
mula sa Panlipunang Kalikasan sa pamamagitan ng www.ssa.gov o sa 
pagtawag sa amin sa 1-800-772-1213. 

Kung Nangangailangan ka ng Iba Pang Impormasyon o Nais Mong Humiling ng Paglalahad sa Wikang Ingles 

Tumungo sa www.ssa.gov/mystatement sa internet, tumawag sa 1-800-772-1213 o lumiham sa Social Security Administration, Office of 
Earnings Operations, P.O. Box 33026, Baltimore, MD 21290-3026.  Kung ikaw ay bingi o hirap sa pandinig, tumawag sa TTY 1-800-
325-0778.  Kung mali ang iyong tirahan sa Paglalahad na ito, humiling sa IRS na padalhan ka ng Pormularyo Blg. 8822.  Wala kaming 
tala ng iyong tirahan kung ikaw ay hindi tatanggap ng kapakinabangan mula sa Panlipunang Katiwasayan.  

http://www.ssa.gov/
http://www.ssa.gov/mystatement

